
MAQEPHE  6  
 
DITAELO: 
 

1. Lekola pampiri ya hao ya hlahlobo yohle pele o araba dipotso. 

2. Araba dipotso tsohle. 

3. Nomora dikarabo tsa hao ka nepahalo. 

4. Sebedisa mongolo o bonahalang hantle, o motle. 

5. Ngola seboko, lebitso le nomoro ya hao ya moithuti dibukeng tsohle tsa dikarabo. 

6. Kenya hlahlobo ya hao ho Blackboard ka letsatsi le behetsweng hlahlobo. 



FSAO/SSAO MODULE CODE: SOI2BB2 - 2 - 
 
 
 
POTSO 1     DITHOKO 

1.1 Iqapele thoko ya mela e mashome a mabedi le metso e mehlano moo o rokang 

ngwana ya qetang ho hlaha ka lapeng mme o sebedise tshwantshiso ho mo rorisa le 

ho mo lakaletsa mahlohonolo ho tloha qalong ho isa qetellong ya bophelo ba hae. Ela 

hloko sebopeho sa thoko ha o ngola thoko ya hao, mme thoko ya hao e be le 

selelekela, bohare le phethelo.           (30)  

   

1.2  Fana ka tlhaloso tsa mantswe a latelang a qotsitsweng thokong: 

Mohla a hlahang 

1Mohla a hlahang Tshwanamantata 

2 A iswa ka lapeng ha Marabatho 

3 Eitse ha a fihla  

4 Basadi ba phehang ka lapeng 

5 Ra utla ka bona modidietsane 

6 Banna ba o dumela mokorotlo 

7 Qetellong ho tlohile basadi 

8 Ho tlohile basadi ba le bararo 

9 Ba eya ho banna kgotla ho dutswe 

10 Moo ho dutseng morena Letsie 

11 Ba fihla ba re helehelele ngwana morena 

12 Ngwana morena thamae ya matsieng 

13 Kwena ha hao ho hlahile mohale 



14 Mohale enwa o tswetswe le marumo 

15 O hana ha basadi bam o anntsha 

16 O hana ha basdi bam o antsha 

17 O tlohile moiteding a raha 

19 Ke eo a bokolla mosemeng  

20 Jwale re utlwa ha Maseeiso a ela 

21 Sepheo ke hobane ke entse jwang 

22 Ngwana ke enwa a hana ho antsha 

23  O hanne letswele la Sebueng 

24 Letsie o na be a rola katiba 

25 A tankisa ho Modimo ha raro 

26 A re: Tanki ntate Modimo wa kgotso 

27 Tanki ntate Modimo wa batho 

28 O fane ka mehla modimo wa kgotso 

29 Le rona re nne re lebohe 

30 Ra jwetswa ke basadi ba Lerothodi  

31 Bomme Mantseo basadi, ba re 

32 Ha ne e sa le ho Letsie la Moshoeshoe 

33 E ne ba ho tswetswe mohale wa ntlo 

34 Dinyane la thamahane tau di dilepe  

35 Kajeno le hodile le lehlabaku  

 



 

 1.2.1 dumela          (2) 

 1.2.2 tanki            (2) 

 1.2.3 rola            (2) 

 1.2.4 kgotla            (2) 

 1.2.5 helehelele           (2)  

[40] 

POTSO 2 

1. Ikgethele dikapolelo tse leshome ho tse latelang mme o di sebedise ho ngola 

moqoqo wa leqephe le le leng ebe ka masakaneng o fana ka tlhaloso ya 

sekapolelo ka seng seo o kgethileng ho se sebedisa moqoqong wa hao : 

- Ho adima tsebe 

- Ho anya leleme 

- Ho phunya seso se tswe boladu 

- Ho latola bosehla 

- Ho busetsa molamu sefateng 

- Ho tjhetjha ha ramo ha se ho baleha 

- Ho kena ditaba ka sehlotho 

- Ho dula sebeteng 

- Ho ema le monna wa mateneng 

- Ho aha ka tshiba tsa emong 

- Ho fahla mmuso ka lehlabathe 

- Ho kopana le pela di falla 

- Ho hapa pelo 

- Ho hata direthe 

- Ho hloka sefuba 

[20] 



POTSO 3 

3.1 Etsa diphuputso dingolweng tsa Sesotho (dipale, dithotokiso, dipalekgutswe) ebe o 

ngola mehlala ya mekgabisopuo e latelang ho tswa dingolweng tseo:  

3.1.1 Tshwantshiso          (2) 

3.1.2 Pebofatso          (2) 

3.1.3 Mothofatso          (2) 

3.1.4 Kganyetsano          (2) 

3.1.5 Karaburetso ya pono         (2) 

3.1.6 Karaburetso ya kutlo         (2) 

3.1.7 Karaburetso ya tatso         (2) 

3.1.8 Karaburetso ya phofonelo        (2) 

3.1.9 Karaburetso ya tsamao ya mmele       (2) 

3.1.10 Tshwantshanyo         (2) 

3.2 Hlwaya ditho tse hlano tsa puo tseo o ithutileng tsona mojulung ebe o hlalosa 

kamoo di sebetsang qapodisong ya medumo ya Sesotho le mosebetsi wa setho ka 

seng wa sethatho o ntse o fana ka mehlala ya medumo e qapodiswang sethong ka 

seng.      (20) 

[40] 

MATSHWAO [100] 

                                                                                                                                                      

 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


